
GOUVÈNÈ CUOMO KONTINYE VIZIT SOU PWOGRÈ KONSÈY DEVLOPMAN EKONOMIK REJYONAL ETA A 

NAN SOUTHERN TIER 

 

Gouvènè a ap Vizite Espas yo pou Wè Pwogrè ki Fèt nan Pwojè Rejyon Southern Tier yo 

 

Jodi a, Gouvènè Andrew M. Cuomo te kontinye yon vizit sou Pwogrè Konsèy Devlopman Ekonomik 

Rejyonal (REDC) eta a nan Vil Johnson ak Endicott, kote li te vizite pwojè Mohawk Valley yo pou wè, 

toudabò, pwogrè yo ak enpak ekonomik yo nan rejyon an.  

 

Sa a se senkyèm vizit nan vizit Gouvènè a ap fè sou Pwogrè REDC ki se pati yon evalyasyon plan 

devlopman ekonomik estratejik ane pase a ak pwojè pou kreye anpil djòb. 

 

Apre vizit sa yo, Southern Tier REDC te bay yon prezantasyon ofisyèl ki montre pwogrè yo te fè nan 

avansman plan estratejik ak pwojè ane pase yo, ak pwojè ki te apwouve pou ane k ap vini an pou Ekip 

Evalyasyon Aplikasyon Estratejik nan Syracuse University. 

 

Gouvènè Cuomo di konsa, “Avèk nouvo apwòch nou ki baze sou rejyon an pou devlopman ekonomik, 

Eta New York bay chak zòn dwa avèk zouti pou konsevwa plan ki fè sans epi ki pwodui rezilta pou pwòp 

ekonomi lokal yo. Nan ane ki pas ea, nou te wè nan Southern Tier, Konsèy Rejyonal la te mete plan yo 

travay epi kòm yon rezilta, sa ap kreye anpil djòb ak devlope ekonomi an.” 

 

Tom Tranter, Prezidan ak Direktè Jeneral, Corning Enterprises ak Ko-Prezidan REDC, di konsa, “Ane pase, 

Gouvènè Cuomo te ban nou zouti ki nesesè pou transfòme ekonomi Southern Tier, epi depi lè sa a nou 

te travay nan tèt ansanm pou kreye yon patenarya ki fò nan rejyon an pou mete anplas plan estratejik 

noun an, epi pou vanse avèk pwojè k ap kreye anpil djòb. Nou pwouve pwosesis dinamik pou envesti 

resous Eta a pou kreye anpil djòb epi pou sipòte travay devlopman ekonomik paske li gide nan yon 

gwoup divès ki pi byen konprann pwen fò, pwen fèb ak bezwen rejyonal yo. Ane sa a, nou resevwa 

aplikasyon espesyal pou pwojè k ap kontinye pran avantaj sou efò n ap fè pou devlope ak atire biznis, 

pou kreye envestisman prive, epitou pou amelyore kalite lavi nan Southern Tier.” 

 

Harvey Stenger, Prezidan, Binghamton University ak Ko-Prezidan REDC, di konsa, “Apwòch devlopman 

ekonomik nan apwòch tounèf Gouvènè Cuomo bay bon jan rannman pou Southern Tier pandan nou te 

kapab kreye anpil djòb ki nesesè lè nou atire nouvo biznis ak endistri ki la deja k ap  devlope, pandan n 

ap lanse kominote yo ki nan rejyon an. Apre bon jan rezilta nan òganizasyon kominotè yo, ajans 

devlopman ekonomik yo, enstitisyon akademik yo ak piblik la, nou te idantifye anpil bon pwojè k ap 

avanse plan estratejik nou pou devlope endistri debaz yo ak itilize resous yo pou ranfòse ekonomi nou 

an. N ap kontinye fè envestisman entèlijan k ap bay vrè rezilta pou pèp Southern Tier.”  

 

Gouvènè a te vizite pwojè sa yo: 

 

Greater Binghamton Airport 

The Greater Binghamton Airport te resevwa yon sibvansyon $495.000 dola pou ede nan enstalasyon 

ekipman modèn piblik k ap vwayaje a, sitou vwayajè pou biznis yo vin espere jwenn nan yon ayewopò 

modèn. Bilding Tèminal Ayewopò a ki nan Greater Binghamton Airport jwe yon wòl enpòtan nan 

ekonomi Konte Broome ak Southern Tier, kote li sèvi kòm yon pòt antre pou rejyon an ki akeyi biznis 

dinamik, epi ki bay yon koneksyon pou rès monn lan. Dapre yon etid Eta a te fè nan ane 2010, Greater 

Binghamton prevwa 483 djòb, plis pase $23 milyon dola nan salè chak ane, ak plis pase $52 milyon dola 

nan aktivite ekonomik chak ane. Pwojè sa a la pou ogmante ak devlope aktivite sa a, pou mete ayewopò 

a nan pozisyon pou fasilite kwasans ekonomik pidevan. Amelyorasyon patikilye yo gen ladan Flight 

Information Display Systems (FIDS) pou ranplase FIDS ansyen ki la kounye a, ak Terminal Finishes, k ap 

ranplase kapèt yo nan salon depa yo, sant biznis ak lòt zòn piblik. 

 

BAE Systems 

Gouvènè a te vizite BAE Systems (BAE) tou, ki te afekte anpil nan inondasyon Ouragan Irene te lakòz nan 

ane 2011 ki te menase djòb 1.350 anplwaye. Konpayi an te bezwen chanje lokal epi yo te konsidere 

chwa nan lòt eta. Gouvènè Cuomo te travay avèk Lejislati Eta a pou kenbe BAE ak plis pase 1.350 djòb 

lokal ki peye byen nan Southern Tier. BAE te soumèt yon Aplikasyon Finansman an Gwoup (CFA) ane sa a 

pou mande finansman pou sipòte yon patenarya ant BAE ak Binghamton University pou avanse liy 

pwodui sistèm pwopilsyon ibrid-elektrik HybriDrive BAE, ak analize devlopman kou nivo gradyasyon nan 

elektwo-mekanik, domèn dinamik syans jeni mekanik ak elektrik ansanm. Yo te itilize yon otobis 

HybriDrive pou vizit jodi a.  

 

Answit, Gouvènè a te revize prezantasyon yo sou pwogrè ki fèt nan pwojè sa yo: 

 

Norwich Pharmaceuticals 

Norwich Pharmaceuticals, Inc. te resevwa yon sibvansyon $2 milyon dola nan Kredi Fiskal Excelsior pou 

kreye yon nouvo laboratwa ak ekipman pou fè tès pou pwodiksyon devlopman nouvo medikaman, epi 

pou asire konpayi an se yon bon konpetitè nan endistri famasetik ak byoteknik. Pwojè sa a se pati yon 

envestisman prive jeneral $39 milyon dola Norwich fè pou kreye ak konsève plis pase 350 djòb ki peye 

byen pandan l ap sipòte kwasans ekonomik lokal avèk yon peman plis pase $214 milyon dola nan pewòl 

sou pwochen 10 zan yo. Norwich Pharmaceuticals k ap fete 125yèm anivèsè li kounye a te evolye modèl 

biznis li pou vin yon founisè devlopman kontra, manifakti ak sèvis klinik pou endistri famasetik ak 

byoteknik. Konpayi an ap kontinye envesti nan yon bilding manifakti ki gen fèb imidite, l ap fè 

amelyorasyon nan enfrastrikti sistèm sèvis piblik ak dlo, epitou l ap bati yon laboratwa rechèch ak 

devlopman (R&D) ak izin-pilòt, tout sa nan Vil Norwich, Konte Chenango. 

Pwogram Rural Initiative, Community Revitalization and Shovel Ready 

Nan premye seri a, Konsèy Devlopman Ekonomik Rejyonal Southern Tier te resevwa yon sibvansyon 

$11,3 milyon dola nan resous devlopman ekonomik pou sipòte twa (3) pwojè rejyonal k ap kreye djòb. 

Pwogram Community Revitalization ($5,8 milyon dola), Pwogram Rural Initiative Fund ($3 milyon dola) 

ak Pwogram Shovel Ready ($2,5 milyon dola) te kreye prè rejyonal ki gen ti to enterè ak lajan sibvansyon 

pou fasilite devlopman sant ekonomik ak pwomosyon biznis nan Southern Tier. Pwogram sa yo te 

finanse 18 pwojè toupatou nan rejyon an, pou jwenn plis pase $260 milyon dola pou kreye ak konsève 

1.150 djòb pandan y ap ede lanse zòn anba-lavil yo nan kominote yo ki nan Southern Tier. Akòz kalite 

jewografik pwojè yo, uit (8) konte enpòtan ak anpil ki nan zòn riral, yo te prezante yon videyo ba 

Gouvènè Cuomo ki bay detay sou enpak ekonomik nèf (9) nan pwojè sa yo ap gen sou rejyon an epi pou 

bay dènye enfòmasyon sou pwogrè yo. 

 

Gouvènè Adjwen Duffy di konsa, “Gouvènè Cuomo te kreye Konsèy Rejyonal yo pou sèvi kòm nouvo 

apwòch bezwen eta nou an pou kreye nouvo djòb ak opòtinite ekonomik. Jodi a se yon opòtinite 

enteresan pou yon diskisyon lib sou kokennchenn pwogrè Konsèy Rejyonal yo ap fè nan Southern Tier ak 

toupatou nan eta a, ak etap n ap fè pou pran avantaj nan siksè sa yo pou ane k ap vini an.” 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Pwojè Konsèy Rejyonal Gouvènè Cuomo ap retire New York nan yon eta ki rele destwiktè kwasans 

biznis pou fè li vin yon fasilitatè nouvo biznis ak devlopman djòb sektè prive a. Jouk nan premye ane li, 

nou te wè pwojè ki kreye djòb nan Southern Tier ak toupatou nan eta a kòmanse pran fòm ak peye 

dividann nan nouvo pwojè ak aktivite ekonomik pou sipòte ekonomi lokal nou yo.” 

 

Nan premye seri pwojè Konsèy Rejyonal la, rejyon Southern Tier te resevwa sibvansyon pou $49,4 

milyon dola nan resous eta a nan pwosesis Aplikasyon Finansman an Gwoup (CFA) pou sipòte 58 pwojè. 

Pou kounye a, 98 pousan pwojè sa yo egzekite kontra avèk ajans finansman Eta a, epi yo nan faz 

egzekisyon kòm yon rezilta finansman yo te resevwa. Depi yo fini, pwojè ki apwouve pou jwenn 

finansman nan rejyon Southern Tier nan 2011 CFA pral bay anpil sipò pou ekonomi lokal la avèk 

kreyasyon plis pase 2.000 djòb pèmanan ki pa nan domèn konstwiksyon, epitou y ap jwenn plis pase 

$370 milyon dola nan envestisman siplemantè sektè prive a. 

 

Ou kapab jwenn rapò pwogrè Konsèy la ak yon lis konplè pwojè priyoritè ki apwouve yo sou Entènèt nan 

sitwèb http://regionalcouncils.ny.gov/content/southern-tier.  

 

Pou jwenn plis enfòmasyon sou chak Konsèy Rejyonal ak sou plan devlopman ekonomik yo, ale sou 

Entènèt nan sitwèb www.regionalcouncils.ny.gov.  

